
PRILOG 6.13. 
 

1 
 

6.13. Specifični uslovi usluge „TopInternet“  

 
 

1. Predmet Specifičnih uslova  
 

Član 1. 
 
(1) Ovim Specifičnim uslovima utvrđuju se 

specifičnosti pružanja i korištenja usluge 
TopInternet.   
 

(2) Za sve što nije regulisano ovim Specifičnim 
uslovima na odgovarajući će se način 
primijenit odredbe Opštih uslova za pružanje 
telekomunikacionih usluga BH Telecoma (u 
daljem tekstu: Opšti uslovi), Cjenovnika usluga 
u unutrašnjem i međunarodnom saobraćaju 
BH Telecoma (u daljem tekstu: Cjenovnik) i 
drugih specifičnih uslova usluga BH 
Telecoma koje Pretplatnik/Korisnik koristi. 

 
(3) U smislu ovih Specifičnih uslova, usluga 

TopInternet predstavlja uslugu koja korisniku 
omogućava jedinstveni pristup Internetu 
korištenjem različitih tehnologija na način 
utvrđen ponudom/Cjenovnikom, pri čemu se 
korisniku isporučuje jedinstveni korisnički 
račun.  

 
2. Uslovi za korištenje paketa TopInternet  
 

Član 2. 
 
Usluga TopInternet je dostupna svim fizičkim i 
pravnim licima. Usluga je omogućena i stranim 
fizičkim licima uz obavezu plaćanja depozita u 
skladu sa Cjenovnikom i Opštim uslovima.  
 

Član 3. 
 
(1) Usluga TopInternet paketa podrazumijeva 

dodjelu xDSL priključka za pristup Internetu 
putem fiksne mreže, kao i dodjelu SIM kartice 
za pristup Internetu putem mobilne mreže BH 
Telecoma. 

 
(2) Upotreba kapaciteta na fer osnovi 

podrazumijeva da pretplatnik u toku 
obračunskog perioda ukupni propusni opseg 
ne koristi iznad 50% raspoloživih kapaciteta. 

 
(3) Za pristup po xDSL tehnologiji, pretplatniku će 

biti dodijeljena dinamička IP adresa i 
omogućena samo jedna istovremena 
konekcija po pretplatničkom paketu. 

 
(4) Ukoliko je podnosilac zahtjeva postojeći 

korisnik xDSL (osim: netFlat Pro, netFlat Pro 
Silver, netFlat Pro Gold, netFlat Biz) i dial up 

paketa istom je omogućen prelazak na 
TopInternet paket, uz zadržavanje korisničkih 
podataka (korisničkog imena, lozinke, e-mail 
adrese, G hosting).  

 
(5) Ukoliko je podnosilac zahtjeva postojeći 

korisnik mInternet, mNetmFlat ili Ultra Internet 
paketa omogućen mu je prelazak na 
TopInternet uslugu uz zadržavanje postojeće 
SIM kartice.  

 
(6) Ukoliko je podnosilac zahtjeva postojeći 

korisnik multimedijalnog mojaTV paketa (koji 
sadrži xDSL uslugu) istom je omogućen 
prelazak na TopInternet paket, uz zadržavanje 
korisničkih podataka (korisničkog imena, 
lozinke, e-mail adrese, G hosting). U ovom 
slučaju Pretplatniku će se izvršiti raskid 
ugovora o pružanju/korištenju 
telekomunikacionih usluga za mojaTV paket, 
uz zadržavanje xDSL usluge, te nakon toga 
omogućiti zasnivanje ugovornog odnosa za 
TopInternet uslugu.  

 
(7) Ukoliko je podnosilac zahtjeva postojeći 

korisnik multimedijalnog mojaTV paketa (koji 
sadrži xDSL uslugu) istom je omogućen 
prelazak na multimedijalni mojaTV  paket koji 
ne sadržava xDSL uslugu kao i zasnivanje 
ugovornog odnosa za TopInternet uslugu uz 
zadržavanje korisničkih podataka iz ranijeg 
multimedijalnog mojaTV paketa (korisničkog 
imena, lozinke, e-mail adrese, G hosting). U 
ovom slučaju Pretplatniku će se prvo izvršiti 
prelazak na multimedijalni mojaTV paket koji 
ne sadrži xDSL uslugu, uz zasnivanje 
ugovornog odnosa za uslugu TopInternet.  

 
3. Ugovor i uslovi plaćanja za korištenje 
TopInternet paketa  
 

Član 4. 
 
(1) Sva zaduženja Pretplatnika proizašla 

korištenjem usluge TopInternet, uključujući 
troškove aktivacije usluge i mjesečne naknade 
za korištenje usluge, ispostavljaju se na 
jedinstvenom računu. 

 
(2)  Usluga TopInternet Flat paketi pretplatnicima 

će biti dostupni isključivo uz potpisivanje 
Ugovora o obaveznom trajanju pretplatničkog 
odnosa na 12 mjeseci. 

 
(3) Ukoliko postojeći Pretplatnik BH Telecoma 

podnosi Zahtjev za korištenje TopInternet 

paketa bez ugovaranja obaveznog trajanja  
ugovornog odnosa, i pri tome otkazuje ranije 
korištenu osnovnu uslugu/paket uz koju/i je 
kupljena terminalna oprema/uređaji, odnosno 
Pretplatnik je još uvijek pod Ugovorom o 
obaveznom trajanju po osnovu asemblirane 
usluge BH Telecoma (BH Mobile, BH Line),  
njegov zahtjev za TopInternet paket bit će 
prihvaćen pod uslovom da podnese zahtjev za      
prijevremeni prestanak ugovorenog odnosa za 
asembliranu uslugu uz izmirenje svih obaveza 
po osnovu obaveznog trajanja Ugovora. 

 
(4) Ukoliko postojeći Pretplatnik podnosi Zahtjev 

za korištenje TopInternet paketa uz 
ugovaranje obaveznog trajanja ugovornog 
odnosa i pri tome otkazuje ranije korištenu 
osnovnu uslugu/paket uz koju/i je kupljena 
terminalna oprema/uređaji, odnosno 
Pretplatnik je još uvijek pod Ugovorom o 
obaveznom trajanju po osnovu asemblirane 
usluge BH Telecoma, njegov zahtjev za 
TopInternet paket bit će prihvaćen pod 
uslovom da: 

 
a. podnese zahtjev za prijevremeni prestanak 

ugovorenog odnosa za asembliranu 
uslugu uz izmirenje obaveza po osnovu 
obaveznog trajanja Ugovora ili 

 

b. prihvati opciju prenošenja svih ugovorenih 
obaveza (mjesečne rate, popusti itd.), po 
osnovu kupljene terminalne 
opreme/uređaja u okviru asemblirane 
usluge, na novi Ugovor o 
pružanju/korištenju TopInternet paketa. 

 

(5) U slučaju da prihvati opciju prenošenja svih 
ugovorenih obaveza iz stava 4) tačka b., 
Pretplatnik može: 
 

 izmiriti sve preostale mjesečne rate za 
kupljeni terminalni uređaj/opremu 
odjednom uz prenošenje obaveznog 
trajanja po osnovu Ugovora kojim je  
zaključena asemblirana usluga ili 

 nastaviti plaćati mjesečne rate za kupljeni 
terminalni uređaj/opremu po ranije 
ugovorenom otplatnom planu, a iste će se 
ispostavljati na novom računu za 
korištenje TopInternet paketa. 

 
4. Dodatne usluge  

Član 5. 
 

(1) Mogućnost korištenja dodatnih usluga 

definisana je Cjenovnikom. 

 
(2) Pretplatnicima TopInternet usluge omogućen 

je pregled stanja računa na portalu BH 

Telecoma kao i provjera stanja računa slanjem 

SMS poruke.  

 
 
5. Terminalna oprema  
 

Član 6. 
 
(1) BH Telecom će Pretplatniku TopInternet 

usluge ustupiti na korištenje xDSL modem i 
besplatno dodijeliti SIM karticu na kojoj je 
onemogućen govorni saobraćaj, namijenjene 
isključivo za prijenos podataka putem GPRS, 
EDGE, UMTS, HSPA, SMS, MMS i CSD.  

  
(2) Sva terminalna oprema koja se daje 

Pretplatniku na korištenje ostaje trajno u 
vlasništvu BH Telecoma i održavanje iste je u 
nadležnosti BH Telecoma tokom cijelog 
perioda trajanja ugovornog odnosa.  

 
 
6. Promjena paketa  
 

Član 7. 
 
(1) Pretplatnik ima pravo promijeniti korišteni 

TopInternet paket, u skladu sa Cjenovnikom, 
ukoliko za promjenu postoje tehnički uslovi.  

 
(2) Zahtjev za promjenu paketa pretplatnik može 

podnijeti jednom u toku istog obračunskog 
perioda (jednom mjesečno), a izabrani paket 
će biti aktivan od narednog obračunskog 
perioda.  

 
 
7. Promjena lokacije priključka  
 

Član 8. 
 
(1) Promjena lokacije priključka na zahtjev 

Pretplatnika bit će omogućena pod uslovom da 
za istu postoje tehnički uslovi i tretirat će 
kompletan korišteni paket usluge TopInternet i 
realizacija u skladu sa Opštim uslovima i 
Cjenovnikom.  

 
(2) U cilju korištenja usluge, Pretplatnik je dužan 

platiti sve dospjele obaveze u vezi sa 
konkretnim paketom usluga za koji se podnosi 
Zahtjev za promjenu lokacije priključka.  

 
(3) U slučaju nemogućnosti promjene lokacije 

pretplatniku će se omogućiti prelazak na jedan 

od mInternet paketa ili mNetmFlat paketa 
zavisno od sadržaja korištenog TopInternet 
paketa.  

 
 
8. Prestanak ugovornog odnosa  
 

Član 9. 
 
(1) U slučaju prestanka ugovornog odnosa na 

zahtjev Pretplatnika, Pretplatniku će se 
omogućiti prelazak na jedan od xDSL i/ili 
mInternet/mNet mFlat zavisno od sadržaja 
korištenog TopInternet paketa. 

 
(2)  U slučaju prijevremenog raskida ugovora za 

paket TopInternet Flat korisnik je obavezan 
izvršiti povrat 1/3 iznosa mjesečne naknade za 
korišteni TopInternet Flat paket i to za period u 
kojem je koristio uslugu. 

 
(3) U slučaju prestanka ugovornog odnosa, uslijed 

tehničke nemogućnosti promjene lokacije 
priključka, Pretplatnik je obavezan ispuniti sve 
obaveze u skladu sa Ugovorom i Opštim 
uslovima, odnosno Pretplatnik je obavezan, 
pored redovno dospjelih obaveza, izmiriti i sve 
ostale dospjele obaveze iz osnova obaveznog 
trajanja ugovornog odnosa.  

 
 

 
 
 

9. Završne odredbe 
 

Član 10. 
 
(1) Specifični uslovi dostupni su na prodajnim 

mjestima BH Telecoma i na službenoj web 
stranici BH Telecoma www.bhtelecom.ba.  
 

(2) Ovi Specifični uslovi stupaju na snagu danom 
donošenja i primjenjivat će se po proteku 30 
dana od dana objavljivanja. 
 

(3) Sa početkom primjene ovih specifičnih uslova 
van snage stavljaju se Specifični uslovi usluge 
„TopInternet“, usvojeni Odlukom Uprave 
društva broj: 00.1-2.1.-31366-1/13 od 
30.12.2013. godine (u primjeni od 
01.03.2014.). 
 

(4) BH Telecom zadržava pravo izmijene ovih 
Specifičnih uslova u skladu sa primjenjivim 
propisima. 
 

(5) BH Telecom će ove specifične uslove i 
njihove kasnije izmjene i dopune objaviti i 
učiniti dostupnim na način utvrđen pravilima 
Regulatorne agencije za komunikacije Bosne i 
Hercegovine. 

 
 
 

 
 
 
 


